
॥ கல்கிஸ்தவ:அத²வா த³ஶாவதாரஸ்தவ: ॥

ஶ்ரீக³ணேஶாய நம: ।
ராஜானஊசு: । க³த்³யானி । ஜய ஜய நிஜமாயயா
கல்பிதாஶேஷவிஶேஷகல்பனாபரிணாமஜலாப்லுதலோகத்ரயோபகாரணமாகலயமனுமனிஶம்ய

பூரிதமவிஜனாவிஜனாவிர்பூ⁴தமஹாமீனஶரீர த்வம்
நிஜக்ரு’தத⁴ர்மஸேதுஸம்ரக்ஷணக்ரு’தாவதார: ॥ 1॥
புனரிஹ ஜலதி⁴மத²னாத்³ரு’ததே³வதா³னவக³ணாநாம்

மந்த³ராசலானயனவ்யாகுலிதாநாம் ஸாஹாய்யேனாத்³ரு’தசித்த: ।
பர்வதோத்³த⁴ரணாம்ரு’தப்ராஶனரசனாவதார:கூர்மாகார: ப்ரஸீத³
பரேஶ த்வம் தீ³னன்ரு’பாணாம் ॥ 2॥
புனரிஹ தி³திஜப³லபரிலம்கி⁴தவாஸவஸூத³னாத்³ரு’த
ஜிதபு⁴வனபராக்ரமஹிரண்யாக்ஷனித⁴ன
ப்ரு’தி²வ்யுத்³த⁴ரணஸங்கல்பாபி⁴னிவேஶேன த்⁴ரு’தகோலாவதார பாஹி ந:
॥ 3॥
புனரிஹ த்ரிபு⁴வனஜயினோ மஹாப³லபராக்ரமஸ்ய
ஹிரண்யகஶ்யபோரர்தி³தாநாம் தே³வவராணாம் ப⁴யபீ⁴தாநாம்
கல்யாணாய தி³திஸுதவத⁴ப்ரேப்ஸுர்ப்³ரஹ்மணோவரதா³னாத³வத்⁴யஸ்த ந
ஶஸ்த்ராஸ்த்ராராத்ரிதி³வாஸ்வர்க³மர்த்யபாதாலதலே
தே³வக³ந்த⁴ர்வகின்னரனரனாகை³ரிதி விசிந்த்ய நரஹரிரூபேண
நகா²க்³ரபி⁴ன்னோரும் த³ஷ்டத³ந்தச்ச²த³ம் த்யக்தாஸும் க்ரு’தவானஸி ॥ 4॥
புனரிஹ த்ரிஜக³ஜ்ஜயினோ ப³லே:ஸத்ரே ஶக்ரானுஜோ ப³டுவாமனோ
தை³த்யஸம்மோஹனாய த்ரிபத³பூ⁴மியாஞ்சாச்ச²லேன
விஶ்வகாயஸ்தது³த்ஸ்ரு’ஷ்டஜலஸம்ஸ்பர்ஶவிவ்ரு’த்³த⁴மனோऽபி⁴லாஷஸ்த்வம்
பூ⁴தலே ப³லேர்தௌ³வாரிகத்வமங்கீ³க்ரு’தமுசிதம் தா³னப²லம் ॥ 5॥
புனரிஹ ஹைஹயாதி³ன்ரு’பாணாமமிதப³லபராக்ரமாணாம்

நாநாமதோ³ல்லம்கி⁴தமர்யாதா³வர்த்மநாம் நித⁴னாய ப்⁴ரு’கு³வம்ஶஜோ
ஜாமத³க்³ன்ய: பித்ரு’ஹோமதே⁴னுஹரணப்ரவ்ரு’த்³த⁴மன்யுவஶாத்
த்ரி:ஸப்தக்ரு’த்வோ நி:க்ஷத்ரியாம் ப்ரு’தி²வீம் க்ரு’தவானஸி
பரஶுராமாவதார: ॥ 6॥

புனரிஹ புலஸ்த்யவம்ஶாவதம்ஸஸ்யவிஶ்ரவஸ: புத்ரஸ்ய
நிஶாசரஸ்ய ராவணஸ்ய லோகத்ரயதாபனஸ்ய நித⁴னமுரரீக்ரு’த்ய
ரவிகுலஜாதத³ஶரதா²த்மஜோ விஶ்வாமித்ராத³ஸ்த்ராண்யுபலப்⁴ய வனே
ஸீதாஹரணவஶாத்ப்ரவ்ரு’த்³த⁴மன்யுனாऽம்பு³தி⁴ம்வானரைர்னிப³த்⁴ய
ஸக³ணம் த³ஶகந்த⁴ரம் ஹதவானஸி ராமாவதார: ॥ 7॥
புனரிஹ யது³குலஜலதி⁴கலானிதி:⁴
ஸகலஸுரக³ணஸேவிதபாதா³ரவிந்த³த்³வந்த்³வோ
விவித⁴தா³னவதை³த்யத³லனலோகத்ரயது³ரிததாபனோவஸுதே³வாத்மஜோ
க்ரு’ஷ்ணாவதாரோ ப³லப⁴த்³ரஸ்த்வமஸி ॥ 8॥
புனரிஹவிதி⁴க்ரு’தவேத³த⁴ர்மானுஷ்டா²னவிஹிதனானாத³ர்ஶனஸம்க்⁴ரு’ண:
ஸம்ஸாரகர்மத்யாக³விதி⁴னா ப்³ரஹ்மாபா⁴ஸவிலாஸசாதுரீம்
ப்ரக்ரு’திவிமானநாமஸம்பாத³யன் பு³த்³தா⁴வதாரஸ்த்வமஸி ॥ 9॥
அது⁴னா கலிகுலனாஶாவதாரோ பௌ³த்³த⁴பாஷண்ட³ம்லேம்ச்சா²தீ³நாம் ச
வேத³த⁴ர்மஸேதுபரிபாலனாய க்ரு’தாவதார: கல்கிரூபேணாஸ்மான்

ஸ்த்ரீத்வனிரயாது³த்³த்⁴ரு’தவானஸி தவானுகம்பாம் கிமிஹ கத²யாம் ॥ 10॥
க்வ தே ப்³ரஹ்மாதீ³நாமவிஜிதவிலாஸாவதரணம் க்வ ந:
காமவாமாகலிதம்ரு’க³த்ரு’ஷ்ணார்தமனஸாம் ஸுது³ஷ்ப்ராப்யம்
யுஷ்மச்சரணஜலஜாலோகனமித³ம் க்ரு’பாபாராவார:
ப்ரமுதி³தத்³ரு’ஶாऽऽஶ்வாஸய நிஜான் ॥ 11॥
இதிஶ்ரீகல்கிபுராணேऽனுபா⁴க³வதே ப⁴விஷ்யே த்³விதீயாம்ஶே
ந்ரு’பக்ரு’தகல்கிஸ்தவ ஸம்பூர்ண: ॥

